
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পত্রাবলী \יכלס\ס
আমাকে কাশী আসিতে হইল এবং বলরাম বাৰুর আকস্মিক মৃত্যু আমায় কলিকাতায় টানিয়া আনিল । স্বরেশ বাবু ও বলরাম বাৰু দুই জনেই ইহলোক হইতে চলিয়া গেলেন ! গিরিশচন্দ্র ঘোষ মঠের খরচ চালাইতেছেন এবং আপাতত: ভালয় ভালয় দিন গুজরানো হইয়া যাইতেছে । আমি শীঘ্রই (অর্থাৎ ভাড়ার টাকাটা যোগাড় হইলেই ) আলমোড়া যাইবার সঙ্কল্প করিয়াছি।’ সেখান হইতে গঙ্গাতীরে গাড়োয়ালের কোন এক স্থানে গিয়া দীর্ঘকাল ধ্যানে মগ্ন হইবার ইচ্ছা ; গঙ্গাধর আমার সঙ্গে যাইতেছে। বলিতে কি, আমি শুধু এই বিশেষ উদ্দেশ্বেই তাহাকে কাশ্মীর হইতে নামাইয়া আনিয়াছি ।
আমার মনে হয়, তোমাদের কলিকাতা আসিবার জন্য অত ব্যস্ত হইবার প্রয়োজন নাই । ঘোরা যথেষ্ট হইয়াছে । উহা ভাল বটে ; কিন্তু দেখিতেছি, তোমরা এ পর্যন্ত একমাত্র যে জিনিসটি তোমাদের করা উচিত ছিল, সেইটিই কর নাই, অর্থাৎ কোমর বাধো এবং বৈঠ যাও। আমার মতে জ্ঞান জিনিসটা এমন কিছু সহজ জিনিস নয় যে, তাকে ওঠ ছুড়ী, তোর বে’ ব’লে জাগিয়ে দিলেই হ’ল। আমার দৃঢ় ধারণা যে, কোন যুগেই মুষ্টিমেয় লোকের অধিক কেহ জ্ঞান লাভ করে না ; এবং সেই হেতু আমাদের ক্রমাগত এ বিষয়ে লাগিয়া পড়িয়া থাকা এবং অগ্রসর হইয়া যাওয়া উচিত ; তাহাতে মৃত্যু হয়, সেও স্বীকার । এই আমার পুরানো চাল, জানই তো । আর আজকালকার সন্ন্যাসীদের মধ্যে জ্ঞানের' নামে rে ঠকবাজী চলিতেছে, তাহ আমার বিলক্ষণ জানা আছে । সুতরাং তোমরা নিশ্চিস্ত থাক এবং বীর্যবান হও । রাখাল লিখিতেছে যে, দক্ষ তাহার সঙ্গে বৃন্দাবনে আছে এবং সে সোনা প্রভৃতি তৈয়ার করিতে শিখিয়াছে, আর একজন পাকা জ্ঞানী হইয়া উঠিয়াছে! ভগবান তাহাকে আশীৰ্বাদ করুন এবং তোমরাও বল, শাস্তি: ! শাস্তি: !
আমার স্বাস্থ্য এখন খুব ভাল, আর গাজীপুর থাকার ফলে যে উন্নতি হইয়াছে, তাহা কিছুকাল থাকিবে বলিয়াই আমার বিশ্বাস। গাজীপুর হইতে যে সকল কাজ করিব বলিয়া এখানে আসিয়াছি, তাহা শেষ করিতে কিছুকাল লাগিবে। সেই আগেও যেরূপ বোধ হইত, আমি এখানে যেন কতকটা
১ স্বামী জানানন্দ

		 এই পাতা শেষ সম্পাদিত হয়েছে ২১:০৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

